
 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ ᐱᓕᕆᔾᔪᑎᑦ  

ᑐᓴᕈᑎᖃᕐᕕᒃ 

 

ᓱᓇᐅᕙ ᓯᕿᓐᖑᔭᐅᔭᒃᑯᑦ ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ?  

ᐃᑯᒻᒪᖅᑯᑎᓕᐅᖃᑕᐅᓂᕐᒧᑦ ᐱᖃᑕᐅᔪᐃᑦ ᑲᓲᑎᔪᓐᓇᖅᓯᒐᔭᖅᐳᑦ ᐃᑯᒻᒪᖅᑯᑎᓕᐅᕈᓯᕐᒥᒃ (ᓲᕐᓗ 

ᓯᕿᓂᕐᒧᐊᖓᔪᑎᒍᑦ, ᐊᓂᕆᒻᒧᓘᓐᓃᑦ, ᐊᓯᐊᒍᓪᓘᓐᓃᑦ) ᓇᒻᒥᓂ ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ ᐊᒻᒪ 

ᐅᑎᖅᑎᓪᓗᒋᑦ ᐃᑯᒻᒪᖅᑯᑎᓕᐊᑎᑦ ᐊᑐᓐᖏᑦᑐᑦ ᖁᓪᓕᒃᑯᑦ ᐅᐊᔭᖁᑎᖏᓐᓄᑦ. 

 

ᖃᓄᖅ ᐊᑐᖅᑕᐅᒐᔭᖅᐸ ᐃᑯᒻᒪᖅᑯᑎᓕᐅᕐᓂᖅ ᓄᓇᕗᒻᒥ? 

ᖁᓪᓕᒃᑯᑦ ᓴᖅᑭᑎᑦᑎᓂᐊᖅᐳᑦ ᐃᑯᒻᒪᖅᑯᑎᓕᐅᕈᑎᒥᒃ ᓄᓇᕘᓕᒫᒥ. ᓄᓇᕘᓕᒫᒧᐊᖓᔪᖅ 

ᐊᑐᐃᓐᓇᐅᓂᐊᖅᐳᖅ ᐊᖏᕐᕋᖁᑎᖃᖅᑐᓄᑦ ᐊᒻᒪᓗ ᓄᓇᓕᓐᓂ ᕼᐋᒻᓚᒃᑯᓐᓄᑦ ᓄᓇᓖᑦ ᐊᑐᓂ.  

ᐃᑯᒻᒪᖅᑯᑎᓕᐅᕈᑎᑎᒍᑦ ᐱᖃᑕᐅᔪᐃᑦ ᐊᑭᓕᐅᑕᐅᔪᓐᓇᖅᑐᑎᑖᕋᔭᖅᐳᑦ ᐊᑐᓐᖏᑕᒥᓂᒃ 

ᐃᑯᒻᒪᖅᑯᑎᓕᐊᒥᓂᒃ ᖁᓪᓕᒃᑯᑦ ᐅᐊᔭᖏᓐᓄᑦ. ᐊᖏᓛᖑᒍᓐᓇᖅᑐᖅ ᐃᑯᒻᒪᖅᑯᑎᓕᐅᕈᓐᓇᐃᓐᓇᕈᑎᒃ 

ᑕᒪᑐᒪᐅᑉ ᐊᑖᒍᑦ 10 ᑭᓕᐊᖑᕗᑦ (kilowatts). 

ᐃᑯᒻᒪᖅᑯᑎᓕᐅᕐᓂᕐᒧᑦ ᐊᑭᓕᐅᑕᐅᔪᓐᓇᖅᑐᑦ ᓴᖅᑭᒐᔭᖅᐳᑦ ᐱᖃᑕᐅᔫᑉ ᑕᖅᑭᑕᒫᑦ ᐊᑭᓕᒐᒃᓴᖏᓐᓂ. 

ᑮᓇᐅᔭᓕᕆᓂᐅᑉ ᐊᕐᕌᒍᐊᑕ ᐃᓱᐊᓂ (ᒫᑦᓯ 31) ᐊᒥᐊᒃᑯᔪᓕᒫᑦ ᐊᑭᓕᐅᑕᐅᔪᓐᓇᖅᑐᑦ 

ᐃᑯᒻᒪᖅᑯᑎᓕᐅᕈᑎᒥᓃᑦ ᐱᑕᖃᕈᓐᓃᖅᑎᑕᐅᓂᐊᖅᐳᑦ. 

 

ᑭᓲᕙᑦ ᐃᑲᔫᑎᐅᕙᑦ ᐃᑯᒻᒪᖅᑯᑎᓕᐅᕈᓐᓇᖅᑎᑦᑎᓂᒃᑯᑦ?  

 ᐃᑯᒻᒪᖅᑯᑎᓕᐅᕈᓐᓇᖅᑎᑦᑎᓂᖅ ᐱᔨᑦᑎᕋᖅᑕᐅᔪᓄᑦ ᐃᑯᒻᒪᖅᑯᑎᓕᐅᕈᓐᓇᕈᑕᐅᕗᖅ 

ᐊᑐᓐᖏᓐᓂᖅᓴᐅᒍᑕᐅᓗᓂᓗ ᖁᓪᓕᒃᑯᑦ ᐃᑯᒻᒪᖅᑯᑎᓕᐊᕆᕙᑦᑕᖏᓐᓂᒃ.  

 ᐃᑯᒻᒪᖅᑯᑎᓕᐅᕐᓂᑎᒍᑦ ᐱᖃᑕᐅᔪᐃᑦ ᑕᑯᔪᓐᓇᖅᓯᒐᔭᖅᐳᑦ ᐃᑯᒻᒪᖅᑯᑎᓕᐅᕐᓂᕐᒧᑦ 

ᐊᑭᓕᐅᑕᐅᔪᓐᓇᖅᑐᖁᑎᒥᓂᒃ ᑕᖅᑭᑕᒫᑦ ᐊᑭᓕᒐᒃᓴᓕᐊᖏᓐᓂ ᐃᑯᒻᒪᖅᑯᑎᓕᐅᕈᑎᑦ 

ᐅᐊᔭᒧᐊᖅᑕᒥᓂᕐᒥᓂᒃ.  

 ᐃᑯᒻᒪᖅᑯᑎᓕᐅᕐᓂᖅ ᐊᑐᓐᖏᓂᖅᓴᐅᔾᔪᑕᐅᓂᐊᕋᓱᒋᔭᐅᕗᖅ ᖁᓪᓕᒃᑯᑦ ᐅᖅᓱᐊᓗᑐᕐᓂᖏᓐᓂᒃ 

ᐳᔫᖅᑎᑦᑎᓐᖏᓂᖅᓴᐅᖁᓪᓗᒋᓪᓗ.  

ᖁᓪᓕᒃᑯᑦ ᐃᒪᐃᖁᔨᓪᓚᕆᑉᐳᑦ ᐱᔨᑦᑎᕋᖅᑕᐅᔪᓕᒫᑦ ᖃᐅᔨᒋᐊᖁᓪᓗᒋᑦ ᖁᓪᓕᑯᓐᓂᒃ 

ᓂᐅᕕᓚᐅᓐᖏᓐᓂᖏᓐᓂ ᐃᑯᒻᒪᖅᑯᑎᓕᐅᖏᓐᓇᕈᑎᓂᒃ. ᑕᕝᕘᓇ ᐱᖃᑕᐅᔪᐃᑦ ᐃᑯᒻᒪᖅᑯᑎᓕᐅᕈᑎᖏᑦ 

ᐊᖑᒻᒪᑎᓐᓂᐊᖅᐳᑦ ᐱᔭᕆᐊᓕᓕᐊᓕᒫᓂᑦ ᐊᒻᒪ ᑐᑭᓕᐊᑦᑎᐊᕈᓐᓇᖁᓪᓗᒋᑦ ᖁᓪᓕᒃᑯᑦ ᐅᐊᔭᖁᑎᖏᓐᓄᑦ.  

ᐃᑯᒻᒪᖅᑯᑎᓕᐅᖅᑎᐅᖃᑕᐅᔪᒪᓐᓂᕈᕕᒃ, ᑐᓐᓂᕆᒐᔭᖅᐸᐃᑦ ᑕᑕᑎᕐᓗᒍ ᑐᒃᓯᕋᐅᑎᒃ ᐊᓪᓕᕐᒦᑦᑐᖅ. 

ᖃᐅᔨᒋᐊᒃᑲᓐᓂᕈᒪᒍᕕᑦ ᐃᑯᒻᒪᖅᑯᑎᓕᐅᖅᑎᐅᔾᔪᑎᒥᒃ, ᖃᐅᔨᒋᐊᕈᒃ ᐱᔨᑦᑎᖅᑕᐅᔪᓕᕆᔨᒃᑯᑦ ᓯᕙᓂᕐᓗᒋᑦ 

1-866-710-4200 ᐅᕝᕙᓘᓐᓃᑦ ᑎᑎᕋᕐᓗᑎᑦ ᐅᕗᖓ customercare@qec.nu.ca.  

